
Sạri Gogo
Uni ge sạri gogo

Okoe do bedon kosto te nawa sirjone emoḱ kan

Uni ge sạri gogo

okoe do gidrạ haraḱ ar ketẹć lạgit́ hirlạ toa dare

Uni ge sạri gogo

Okoe do ńut ńindại gungut́ ko aćren gidrạko

Uni ge sạri gogo

Okoe do lolo ar reaṛ re jomaḱe tear setaḱ re

Uni ge sạri gogo

Okoe do sapṛao kate gidrại kul kae school te

Uni ge sạri gogo

Okoe doe tạṅgi akat́ gidrạ ruạṛ okte

Uni ge sạri gogo

Okoe do ruạ haso ar duk re sore tahẽn bohoḱ ṭhen

Uni ge sạri gogo

Okoe do duk gharońj re reaṛ jharna daḱ kane.

Toyo Ar Tạruṕ
Tạruṕ do uniaḱ ona ić ńeltey hahaṛayena, bae jiwi daṛeada. Ado
mit́ din doe kuli kedea, sanam lajao botor deakate, metae kanae – Hena
bhạgnạ, am do bhala cekate onka ponḍ dom daḱseć eda? Toyo thor
ạḍi cạmkur ar calak janwar kanako, mit́ ghạṛi hudis ńoḱ kate
totka gạdur tuluće lạiadea, metae kanae – Iạ mamo, mạńjhi koaḱ
khạrạire ạḍi utạr janheko manḍa ḍạṅ akada, iń do dinge coṅ
ona tegeń kedogoḱ kan. Ado tạruṕ hõ ạyuṕ jokheć do senkate mar
bhagetey lapet́joṅ ma, jom kedae, ekal jom diṛidaṅenae, ṭamak
tanaḱ leka lać do phulạuen taea. Ado cet́bam men, dosar hiloḱ do
ado ekal bogete daḱseć hor redo jolon kedea, khilạu akade lekae
ạikạu keda.

Ạḍi koṭotey daḱseć keda, kuthạu kuthạuteye daḱseć keda, ekal
bajage. Ado tạrup do toyo cet́ hõ baṅe men baṛawadea. Ar note toyo
do dinge ghãse ir ạguia, bhạriạtey goḱ ạguia, ạgu jokheće
bakhẽṛa, nonkae mena – “ Likit́ cikit́, likit́ cikit́, ajke dudh
khabo, dudh khabo.” Ar oṛaḱe seṭerlen khan bhạriạ reaḱ ghãse
giḍi goda, merom eṅga ṭhene ńir sen godoḱa. Senkate merom hopon
leka thukṛạu katey nunu goda, ar lebet́ canḍ kate cũyũt́ cũyũte
nunu joṅa. Ar note tạruṕ do andha rege menaea, arhõ pạhil lekae
kuli ruạṛ kedea, cet́ jomte onka ponḍ doe daḱ sećeda mente.

Toyo hõe lại ruạṛadea, metadeae – Iạ mamo, hane jhão ghuṭure
bhagete  jhão  dhiri,  ona  jom  mase  bhala  niạdom  do.  Ado  tạruṕ
niạdom hõ ekal lać pereće jom keda, ekal jel kuṭi tanaḱ lekage.
Ńelme se ado dosar hiloḱ do tạruṕ do ekal boge daḱ seć hor do
get́  kateye  sirạ  soro  utạrena.  Hoṛko  men  sikte,  uniaḱ  taras
ańjomte bir bururen jib- jiạliko, cẽṛẽ ciprut́ko hõ ko botor
utạrena. Niạ dom do ado tạruṕ do ạḍi ãṭe edreyena, tobe toyo
ṭhen  do  nase  hõ  bae  sodor  let́a.  Hudis  kedae,  Hapese  bhalań
tãṛãgoḱa, ńelạń cet́ jomte unạḱ doe itiloḱ kana. Ado sạrige
ona hudis leka tãṛãḱ kate toyoaḱ sanam targhare ńelket́ taea are
gunạnena, Hape am do mońjte eṛe reaḱ kuṛại dolaṅ emama.

Ado  sạrige  ńelme,  tạruṕ  do  toyo  bae  tahẽkan  jokhen  uniaḱ

ḍeratey senena ar ekal uni merom mam khal jom kedetae, eken jaṅ kate
kaḍećko tey ṭenḍar oṭo kadea. Ar harta tey daloṕ kadea. Toyo do
bacha, din hiloḱ leka ghãs iroḱ khone ruạṛ hijuḱ kana, eneć
enećte, are bakhẽṛeda: “ Likit́ cikit́, likit́ cikit́, ajke dudh
khabo, dudh khabo” Ńel ńam kedeae merom mae isiṛ akat́, ado ạḍi
usạrae mengot́ keda,” Ehe, teheń gogo doe landa daramạń kana.” Ado
kusite ghãs giḍi tora nin dara lekage ńir senkate ekalte thukrạu
got́ kedea. Thukrạu kede mae eken jaṅ haṛhuṛe bhindạṛena. Ado
ạḍi ãṭe mãyãḱ muyũḱena. Raḱ mẽt́ãhã ket́ae, are bujhạu
keda je noa do tạruṕ mamońgey kạituk akada. Din hiloḱiń eṛe
ledea, ona reaḱ kuṛạige teheń doe ńam ocokidińa.

 

AOL MUṄ (Paṭh-6)
Rạskạ  do  casbas  babot  reaḱ  puthiye  hataokeda.  Rạskạ  do  noa
puthiye paṛhaoḱ kan tahẽkana. Noa puthire olakan tahẽkana: Mit́
lekan ạḍi bhage muṅ menaḱa. Ona do aol muṅ kana. Aol muṅ do ar
muṅ khon ạḍi bhagea. Rạskạ do Sumie metadea, “ Iń do mit́ṭeć
casbas  babot  reaḱ  puthiń  paṛhaoḱ  kana.  Noare  olakana:  Mit́
lekanaḱ ạḍi bhage muṅ menaḱa. Ona do aol muṅ kana. Ona do aboaḱ
muṅ khon bhagegea.”

Sumie kulikedea, “ Aol muṅ do ar muṅ khon cedaḱ bhagea?” Rạskạ do
puthiye paṛhaokeda. Casbat babot puthire olakana: Aol muṅ do ạḍi
usạra beleḱa. Aol muṅ do eṭaḱ muṅ khon usạrage beleḱa. Aol
muṅ do bar candorege beleḱ kana. Eṭaḱ lekanaḱ muṅ do pe candor
beleḱ kana. Aol muṅ do usạra belek kana. Ona reaḱ phosol do bar
candoregem get́ daṛeaḱa. Ona reaḱ phosol do usạra beleḱa. Ona
iạte mit́ṭen arhõ phosolem rohoe daṛeaḱa. Ona iạte usạra beleḱ
do  ạḍi  bhagea.  Tinre  ona  doko  get́et́  kana,  tobe  khan  eṭaḱ
phosolem rohoe daṛeaḱa. Aol muṅ reaḱ dana do lạṭugea. Sumie

https://santalstimes.com/2021/11/02/aol-mun%cc%87-pat%cc%a3h-6/


menkeda, “ Noa do ạḍi besa. Noa reaḱ dana do lạṭugea.” Rạskạ do
arhõ casbas puthiye paṛhaokeda. Puthire olakan tahẽkana: Aol muṅre
ạḍi ḍher dana tahẽna. Ona eṭaḱaḱ khon ḍherge dana do tahẽna.

Aol muṅ do otre lạgit́ ạḍi bhagea. Muṅre do son leka jo hoyoḱ
kana. Sonre jo hoyoḱ kana. Jo akan kạṭić darete ote gobraet́ kana.
Jo akan kạṭić dare do ot ạlu lạgit́e gobraoet́ kana. Jo akan
kạṭić dare do ot guhum lạgit́e gobraoet́ kana. Aol muṅ do ot
lạgit́ ạḍi bhagea. Aol muṅ phosol do bar candorege beleḱ kana.
Phosol  get́  tayom  ạlum  rohoe  daṛeaḱa.  Muṅ  phosol  get́  tayom
guhumem rohoe daṛeaḱa. Phosol belelenre guhum reaḱ dana de bạṛti
lạṭuḱa. Ạlu phosol hõ bes hoyoḱa. Sumie kulikedea. “ Aol muṅ
reaḱ itạ do oka khonem ńama?” Rạskạ do puthiye paṛhaokeda.
Casbas babot puthire olakan tahẽkana: Aol muṅ reaḱ itạ do sarkari
godam khon hataome. Rạskạe menkeda, “ Noa bochor iń do aol muṅ iń
rohoea. Iń doń ńela aol muṅ reaḱ dana do lạṭuḱa. Iń doń
ńela ona do bar cando bhitrirege benaoḱa. Iń doń ńela muṅte otre
ạlu do ạḍi lạṭuḱa.” Rạskạ do sarkari itạ godam teye calaoena.
Uni do bạbuye metadea, “ Iń do aol muṅ jạruṛạń kana.” Bạbu doe
menkeda, “ Tinạḱ ser muṅ jạruṛa?” Rạskạ doe menkeda, “ Iń do
aol  muṅ  rohoe  sanaediń  kana.  Iń  doń  ńela  ona  do  bar  cando
bhitrire tearoḱa. Iń doń ńela ona ạlu ạḍi ḍher hoyoḱa.”
Rạskạ do gel ser aol muṅe hataokeda. Uni do gel ser aol muṅe
rohoekeda. Bar cando bhitrirege ona do beleyena. Tinre beleyenaunre
uni do phosole get́keda. Muṅ phosol do ạḍi ḍher hoena.

Ona reaḱ dana do ạḍi lạṭu hoena. Tobe khan ona khetre Rạskạ do
ạluye rohoekeda. Ạlu phosol do ạḍi ḍher hoena. Ạlu hõ ạḍi
lạṭu lạṭu hoena. Aḍepaseren hoṛkoaḱ ạlu khon ḍher lạṭu
hoena. Aḍepaseren ko kulikedea, “ Amaḱ ạlu do cekate ạḍi lạṭu
lạṭuena?  Amaḱ  muṅ  do  cekate  unạḱ  usạra  hoena?”  Rạskạe
menkeda, “ Iń do casbas babot reaḱ puthiń paṛhaokeda.” Onare
olakan tahẽkana: Aol muṅ ạḍi mońj hoyoḱ kana. Aol muṅ bar cando
bhitrirege beleḱ kana. Ona do joakan kạṭić dare kana. Ona reaḱ jo
do ạḍi lạṭua. Jo akan kạṭić dare te hasa do gobraoḱ kana. Am
do ona bar cando tegem get́ daṛeaḱa. Enḍekhan eṭaḱaḱ phosolem
rohoe daṛeaḱa. Iń do sarkari godam teń calaoena. Iń do gel ser



aol muṅ iń kiriń keda. Iń do onań rohoekeda. Bar cando bhitrirege
beleyena. Ona reaḱ jo do ạḍi lạṭu tahẽkana. Ado onań get́keda.
Muṅte ot do gobraoena. Iń do ạlu iń rohoe keda. Ape do pen ́el
daṛeaḱa ińaḱ ạlu tinạḱ lạṭua.

Aḍepaseren hoṛko menkeda, “ Rạskạ am do casbas babot reaḱ puthi
ale paṛhao ańjomaleme. Am do ạḍi husiạr hoṛ kanam. Ale hõ
husiạroḱle khoj kana.” Ona iạte Rạskạ do casbas babot reaḱ puthi
onkoe paṛhao ańjomat́koa. Uni do aḍepaseren hoṛko casbas babot
reaḱ puthiye paṛhao ańjomako kan tahẽkana. Aḍepaseren hoṛ do aol
muṅ akoaḱ khetreko erkeda. Onate khet do gobraoen takoa. Ar atore
ạḍi ḍher dhon hoena.

 

 

 

 

 

 

Boeha Sulukre Tahẽn
Mit́ṭen hoṛren ponea hoponko tahẽkantaea. Onko hopontae do ako
akoge ạḍiko kạphạriạuḱa kan tahẽkana. Akoren apat do ạḍiye
bujhạuat́koa.  Enhõ  bako  suluklena.  Onate  onkoren  apat  ạḍiye
bhabnaḱkan tahẽkana. Mit́ din do mone monete nonka hudis ṭhikket́a.
Eken mocate do ohoko bujhạulea.  Bickom kạmiteń uduḱako khan
kạphạriạuḱ doko bạgia. Khange uni do aćren hopon ać ṭhene hoho

sorket́koa; ar tin uḍi ṭheṅgae ạgu ocoket́koa. Ar onako ạguket́
khan, mit́reye tol bojha ocoket́koa.

Khange apattako do ona bojha ṭheṅga maraṅ hopon tae rạḱput́e
metadea. Uni do hako pako ona tol- bojha ṭheṅga banar tire dene
banar tite dene banare saṕgot́ket́a, ar talareye lebet́ket́a, ar
kukućkateye  orket́a.  Menkhan  bae  leṭeć  daṛeada.  Uni  hoṛ  do
nonkage  joto  hopontae  rạḱpute  metat́koa.  Menkhan  okoe  hõ  bako
rạput́ daṛeat́a. Thakao cabaenako. Khange apattako doe metat́koa, “
E beṭa nonkate do ohope dhejlea, ma nitoḱ noa bojha ṭheṅga do
raṛaepe,” Adoko raṛaket́a. Inạkate uni hoṛ do apan ạpin mimit́
goṭeće saṕ ocoket́koa ar rạḱpute metat́koa. Ado ạḍi algate
ṭhas ṭhusko rạput́ got́ket́a.

Khan uni doe metat́koa, “ Ńelpe beṭa nonka leka ape hõ mit́ mom arm
it́  jomkao  ar  sulukrepe  tahẽn  khan  aperen  bạiri  ohoko  ṭasaḱ
daṛelepea. Menkhan nonkagepe kạphạriạuḱ khan, ar bape sulukoḱ
khan, sanam ṭhenpe posṛa maṅgal ocoḱa.” Ado enhiloḱ khon onko
hopontae do kạphạriạuḱko bạgiket́a, ar sulukteko tahẽyena.

Daḱ  Do  Dhone  Ạtu  Idiet́
Kana (Paṭh-5)
Rạskạ do puthi paṛhaokateye landayet́ tahẽkana. Sumie kulikedea, “
Am cedaḱem landayet́ kana? Rạskạe menkeda, “ Noa puthire olakana:
Daḱ  do  dhone  ạtu  idiet́  kana.”  Sumi  hõe  landakeda.  Uni  doe
kulikedea, “ Oka lekate daḱ do dhone ạtu idiet́ kana?” Rạskạe
menkeda, “ Daḱ do ińaḱ has aye ạtu idiet́ kana. Phosol do hasare
hoyoḱ kana. Hasa do iń dhone emạń kana.” Noa lekare daḱ do dhone
ạtu  idiet́  kana.”  Sumie  kulikedea,  “  Alaṅ  do  hasa  ạtuḱ  khon
cekatelaṅ rukhiạya?” Rạskạ do ar hõ puthiye paṛhaokeda. Puthire
olakan tahẽkana: Tinre ot do darsãṛge tahẽna unre hasa do ạtuḱ

kana. Darsãṛ otre do nala benaoḱ kana.

Sumie menkeda, “ Alaṅaḱ mit́ṭen khetre nala benao akana.” Rạskạe
menkeda, “ Judi daḱ do alaṅaḱ dhone ạtu idikeda. Iń doń paṛhaoa
nala cekateń meṭao daṛekea.” Rạskạ do ar hõ puthiye paṛhaokeda.
Puthire olakan tahẽkana: Judi ot darsãṛge khan ona do pinḍhạte
aṛeme. Pinḍhạ reaḱ goṛote darsãṛ do meṭaoḱa. Pinḍhạ reaḱ
goṛote hasa baṅ ạtuḱa. Darsãṛ ot do teraṅte si me. Enḍekhan
daḱ do hasa bae ạtu daṛeaḱa. Enḍekhan daḱ do nala bae benao
daṛeaḱa. Itạ do pantere rohoeme. Itạ do teraṅ teraṅ pantere
rohoeme. Rạskạe menkeda, “ Abo do adomaḱ itạ pantere bo rohoeda.
Menkhan abo do joto itạ pantere rohoe jạruṛkan tabona. Iń do niạ
bochor darsãṛ otre son iń rohoea. Pinḍhạ reaḱ goṛote darsãṛ
meṭaoḱa. Iń do darsãṛ ot teraṅ teraṅ iń siya. Enḍekhan iń do
son  itạ  pantereń  rohoea.  Enḍekhan  daḱ  ińaḱ  hasa  bae  ạtu
daṛeaḱa.” Sumi do landawateye menkeda, “ Enḍekhan daḱ do alaṅaḱ
dhon  bae  ạtu  daṛeaḱa.”  Rạskạ  do  darsãṛ  ot  pinḍhạteye
aṛekeda. Rạskạ do khet teraṅ teraṅte sikeda.

Rạskạ do sone rohoekeda. Rạskạ do son teraṅ teraṅe rohoekeda.
Enḍekhan daḱ do hasa bae ạtu daṛeada. Ar daḱte hasa do cet́ge
baṅ ạtulena. Ar daḱte nala baṅ benaolena. Jạṛi daḱ do khetre
tahẽyena.  Aḍepaseren  hoṛko  do  Rạskạwaḱ  khet  ko  ńelkeda.
Rạskạe menkeda, “ Jạṛi daḱte aboaḱ dhon do ạtuḱkan tahẽkana.
Iń do puthiń paṛhaokeda. Puthire olakan tahẽkana: Darsãṛ ot do
pinḍhạte goṛo emaḱme. Pinḍhạ reaḱ goṛo te darsãṛ meṭaoḱa.
Khet do teraṅ teraṅ si me. Son do pantere rohoeme. Ona iạte iń do
khet pinḍhạ reaḱ goṛoń emat́a. Ona iạte iń do khet teraṅ
machań sikeda, Ona iạte iń do son pantereń rohoekeda. Nitoḱ daḱ
do  ińaḱ  hasa  bae  ạtu  daṛeaḱa.  Aḍepaserenko  landakeda.
Aḍepaseren menkeda,  “ Rạskạ do husiạr hoṛ kanae. Uni doe paṛhao
daṛeaḱ kana. Uni do dhone arjaoet́ kana. Abobo kusigea uni do aboren
sarpońc kanae.” Rạskạ doe landakeda.

 Uni  doe  menkeda,  “  Am  do  amaḱ  darsãṛ  khet  pinḍhạte  goṛo
emaḱme. Pinḍhạ reaḱ goṛote darsãṛ meṭaoḱa. Khet do teraṅte
si me. Itạ pantere rohoeme. Enḍekhan amaḱ dhon bae ạtu daṛeaḱa.”



 

 

 

KUKMŨ RẠNI
Iń ren menae kukmũ rạni

Ńutum tae do Suru Dhạni.

Jaogiń ńapam jạpit́ okto

Iń do uniren ạḍi bhokto.

Aenom kajar mẽt kuṭi

Golap baha tae roṅ luṭi.

Lutur re tae jhạmkur pagra

Uni lạgit́ ińma pagla.

Hoṭoḱ re tae toa mala

Tire tae sona bala.

Mũ tae ma meru ṭhonṭa

Ona ńelte ińma koṅka.

Landa tae ma muluć muluć

Sạṅgiń khoniń ńele poloḱ poloḱ.

Muṭhạn tae ma ạḍi coṛoḱ

Ńel lekhanem ạḍi bhoṛoḱ.

Roṛ tae ma keneć doṛeć

Rạskạ monre kedeć kedeć.

Beṅget́ tae ma dulạṛ pereć

Ńapam toraliń coḱ cereć.

Nui monren kukmũ rạni

Tis bae hoyoḱ ińren sạri juri.

 

Rạskạ  Do  Sahan  Lạgit́
Dareye Rohoeda (Ponaḱ Porbo)
Rạskạ do khobor kagoje paṛhaoḱ kan tahẽkana. Sumi doe kulikedea,
“ Am do khobor kaojre cet́em paṛhaoeda?” Rạskạ doe menkeda, “
Khobor kagojre olakana: Sahan lạgit́ dare rohoe jạruṛa. Judi am
ṭhen aema sahan menaḱ khan. Tobe khan am do gurić reaḱ khot otrem
giḍi daṛeaḱa. Gurić reaḱ khot do phosol lạgit́ ạḍi besa. Sahan
lạgit́ dare rohoe me.” Rạskạe menkeda, “ Alaṅ ṭhen ot menaḱa.
Ona khet do baṅ gobrawa.” Khobor kagojre olakana: Kom gobrao otre
sahan  lạgit́  dare  rohoeme.  Abo  do  sahan  lạgit́  darebon  rohoe
daṛeaḱa. Khobor kagojre noa hõ olakana: Gabla do sahan lạgit́
ạḍi bhage dare kana. Gabla do ạḍi usạra dareḱa. Ona iạte sahan
lạgit́ gabla rohoeme.

Khobor kagojre noa hõ olakana: Nim hõ sahan lagit́ ạḍi bhage dare
kana. Nim dare hõ ạḍi usạra dareḱa. Nim dare do umul lạgit́ hõ
besgea. Ni mar gabla dare rohoeme. Ul dare rohoeme. Ul dare te hõ

ạḍi bes umul hoyoḱ kana. Ona reaḱ jo hõ ạḍi besa. Rạskạ do
khobor kagijreye paṛhaokeda. Khobor kagojre olakan tahẽkana: Gel din
tayom  dare  rohoe  reaḱ  mit́  din  hoyoḱa.  Nim,  gabla  ar  ul  dare
rohoeme. Enḍekhan Rạskạ do aḍepaseren hoṛko lạgit́ khobor kagoje
paṛhaokeda. Khobor kagojre olakan tahẽkana: Gabla nim sahan lạgit́
ạḍi besa. Nim ar ul umul lạgit́ ạḍi besa. Dare rohoe lạgit́ mit́
din hoyoḱa. Gel din tayom dare rohoe din hoyoḱa.

Rạskạ do ać aḍepaseren hoṛe metat́koa, “ Abo joto hoṛ dare rohoe
dinre dare bon rohoea.” Khobor kagoje menet́ kana, Sahan lạgit́ dare
hoyoḱ jạruṛ kana. Enḍekhan am do khetre gurić reaḱ khotem giḍi
daṛeaḱa. Gurić reaḱ khot khetre lạgit́ ạḍi besa. Kom gobrao
otre abo do dare bon rohoea. Dare khon abo do sahan bo ńama. Khobor
kagoj noa hõe menet́ kana, Gabla dare khon ạḍi mońj sahan hoyoḱ
kana. Nim dare khon ạḍi mońj sahan hoyoḱ kana. Nim umul do ạḍi
juḍạsiya. Ul umul do ạḍi juḍạsiya. Ul jo hõ ạḍi bhagea.
Aḍepaseren renko menkeda, “ Abo do dare rohoe dinre nim darebon
rohoea. Abo do dare rohoe dinre ul darebon rohoea. Abo do dare rohoe
dinre gabla darebon rohoea.”

Dare rohoe dinre Rạskạ do sahan lạgit́ dareye rohoekeda. Uni do
sahan lạgit́ kom gobrao otre dareye rohoekeda. Uni do bar moka osar
ar bar moka khạndri ghaḍlaḱe lakeda. Uni do gabla, nim ar ul dareye
rohoekeda. Rạskạ ar uni aḍepaseren hoṛko do ul dare ko rohoekeda.
Onko do hor aṛere ul dareko rohoekeda. Rạskạ ar uni aḍepaseren
hoṛko  do  nim  dareko  rohoekeda.  Onko  do  hor  aṛere  nim  dareko
rohoekeda. Onko do nim ar ul dare atoreko rohoekeda. Gel bochorte dare
do haraena. Gel bochor tayom hor aṛere umul hõ juḍạsi hoena. Gel
bochor tayom atore umul do juḍạsi hoena. Gel bochor tayom atore
sahan hoena. Gel bochor tayom ato do ạḍi mońj hoena. Rạskạ doe
menkeda, “ Nitoḱ abo do gurić reaḱ khotbon benao daṛeaḱa. Gurić
reaḱ khot ot lạgit́ bhagea.” Aḍepaseren hoṛko menkeda, “ Rạskạ
do ạḍi husiạr hoṛ kanae. Uni doe paṛhao daṛeaḱa.

Gel bochor tayom uni do ato ạḍi mońje benaokeda. Gel bochor tayom
atore umul do juḍạsi hoena. Gel bochor tayom atore sahan dare hoena.
Kạṭić  dare  harakate  dare  hoena.”  Onko  doko  menkeda,  “  Abo  do
Rạskạ sarpońc ko benaokedea.” Joto hoṛ ko menkeda, “ Rạskạ do



husiạr sarpońc kanae.” Uni doe paṛhao daṛeaḱa. Uni do aboaḱ ato
ạḍi mońje benaokeda.

PIẠ
Amdo sasaṅdaḱ piạ cẽṛẽ

Cedaḱem piạe eṛe – eṛe

Peṛa ko hijuḱ amaḱ raḱte

Rạskạ seṭerako ona okte.

Amdom hoyen goḍet́ cẽṛẽ

Daṛan kanam dare ḍar re.

Dulạṛ gate bạnuḱkotiń

Calaḱ me piạ am do ạtiń.

Dulạṛ sanam rege ińaḱ

Bań bujhạua bạṛić bhage.

Ari cạli manao abon

Rilạ mala somaj tabon.

E piạ … Lại me dhạrti manwa

Dulạṛ mabon nẽhor joṅa.

https://santalstimes.com/2021/10/26/pia%cc%a3/


Rạskạ Do Jo Dareye Rohoyet́
Kana (Tesar Porbo)
Rạskạ do aema dare rohoe iń menet́ kana. Iń do aema jo dareko
rohoe iń menet́ kana. Enḍekhan alaṅ ṭhen aema joko hoyoḱa. Alaṅ
do daḱ oka khonlaṅ ńama?” Rạskạ aćaḱ puthi arhõe paṛhaokeda.
Puthire olakan tahẽkana: Daḱ do pe lekate ńam daṛeaḱa. Mit́
lekate daḱ do kũi khon ńam daṛeaḱa. Dosar lekate daḱ do nohor
khon ńam daṛeaḱa. Tesar lekate daḱ do bijli reaḱ kũi khon ńam
daṛeaḱa.

Rạskạ do Sumie metadea, “ Abo atore do kũi khonge daḱ bon ńameda.
Abo do nohor khon daḱ baṅbo hatao daṛeaḱa. Abo atore do nohor
bạnuḱa. Abo atore do bijli reaḱ kũi bạnuḱa. Abo do cet́bon
cekaea?” Rạskạ do ar hõ puthiye paṛhaokeda.

Puthire olakan tahẽkana: Judi oka atore nohor bạnuḱ khan, enḍekhan
kũi khon daḱ pe ńam daṛeaḱa. Mit́ lekan kũi bijli reaḱ kũi
menaḱa. Noa kũi reaḱ daḱ do bijli te oḍokoḱ kana. Sarkar hotete
bijli reaḱ kũi benao ocoepe. Ape atore sarkar hotete bijli reaḱ
kũi benao ocoepe. Rạskạe menkeda, “ Abo ato sorre nohor bạnuḱa.
Abo ato sarkar hotete bijli reaḱ kũi bon benao ocoeya.” Ona iạte
Rạskạ  do  sarkari  apis  tey  calaoena.  Rạskạ  do  ạpis  bạbuye
metadea, “ Ale do bijli reaḱ kũi jạruṛale kana.” Ạpis  bạbu doe
menkeda,  “  Noa  kũi  lạgit́  bijli  jạruṛa.  Ape  ato  sorre  bijli
bạnuḱa. Ḍher bochor tayom bijli ko ạguya. Bijli ạguire ḍher
bochor lagaoḱa.” Rạskạ do sumie metadea, “ Ạpis bạbuye menet́
kana.  Noa  kũi  lạgit́  bijli  jạruṛa.  Ape  ato  pheḍre  do  bijli
bạnuḱa. Ḍher bochor tayom bijli ko ạguya.

Ona iạte ạḍi bochor dhạbić abo do bijli reaḱ kũi baṅbo ńam
daṛeaḱa. Abo do kũi nitoḱ jạruṛabon kana. “ Iń do dare rohoe
iń menet́ kana. Iń do cet́ iń cekaea?” Rạskạ do ar hõ puthiye
paṛhaokeda.  Puthire  olakan  tahẽkana:  Judi  bijli  bạnuḱ  khan,
enḍekhan kũi laeme. Judi nohor bạnuḱ khan, kũi laeme. Rạskạ doe
menkeda, “ Iń do kũi iń laya. Kũi la ocoe lạgit́ iń ṭhen paesa

menaḱa.”  Rạskạ do kũie lakeda. Enḍekhan baganre jo dare ko
lạgit́ aema daḱ daḱ hoena. Uni do sarkari ạpis ṭhen khon kạṭić
dareye ạgukeda. Uni do pạpita reaḱ mõṛe gel kạṭić dareye
ạgukeda. Uni do ul reaḱ mõṛe gel kạṭić dareye ạgukeda. Uni do
amsopori reaḱ mõṛe gel kạṭić dareye ạgukeda. Uni do bar moka
osar ar bar moka khạndri ghaḍlaḱe lakeda.

Uni do ghaḍlaḱre sea akan khote uṕkeda. Uni do pạpita reaḱ mõṛe
gel kạṭić dareye rohoekeda. Uni do ul reaḱ mõṛe gel kạṭić
dareye  rohoekeda.  Uni  do  mõṛe  gel  amsopori  dareye  rohoekeda.
Rạskạwaḱ bagan do ạḍi mońj hoena. Rạskạwaḱ baganre ạḍi
mońj  jo  dare  ko  hoena.  Rạskạ  aḍepaseren  hoṛko  menkeda,  “
Rạskạwaḱ bagan do ạḍi mońja. Rạskạwaḱ baganre aema amsopori,
ul ar pạpita dare ko menaḱa. Rạskạ do ạḍi husiạr hoṛ kanae.
Rạskạ ṭhen do aema paesa menaḱa. Rạskạ ṭhen do mońj kũi
menaḱa. Rạskạ doe paṛhao daṛeaḱa.

Rạskạ do husiạr hoṛ kanae.” Aḍepaseren hoṛko do Rạskạ ko
metadea, Rạskạ do ale bagan lagao cet́ aleme. Ale do dare rohoe cet́
aleme. Ale do, ul ar pạpita dare ko rohoe cet́ aleme.”

Rạskạ doe menkeda, “ Iń do ape bagan lagao iń cet́apea. Iń do ape
paṛhaoḱ iń cet́apea. Paṛhao lekhan ape hõ pe husiạroḱa.

Ohogeń Leṭećlea
Ohogeń leṭećlea,

Caḱ onka dom roṛet́a

Hoṛko daṛeaḱgea

Caḱ am bam daṛeaḱa?

https://santalstimes.com/2021/10/25/ohogen-let%cc%a3eclea/


Leṭejre hõ baṅre hõ,

Kurumuṭuime arhõ,

Mit́ dhaore baṅre hõ

Leṭejam sae dhaore tho!

Ohogeń leṭećlea,

Onka bam roṛ baṛaea;

Asket lelha gidrạge,

Bạnuḱtaea cet́ dhejge.

Iń doń ńelet́me kana,

Onkan gidrạm baṅ kana;

Cedaḱ adom monea,

Ohogeń leṭećlea.

Daḱtem bololen nạ̃hi

Paeraḱ cedam hako sik,

Mit́ bar dhao gurlen nạ̃hi!

Taḱṛam cedam hoṛ sik,

Khaṭaolen bam caṭaoa?

Casle nạ̃him arjaoa.

Ma tobe nit moneme

Alom hapeḱ dhurạuḱme.


